
5.

 Na osnovu člana 2. Zakona o osnovama 
sigurnosti saobraćaja na putevima u Bosni i 
Hercegovini („Službeni glasnik BiH“, broj: 6/06, 
75/06, 44/07, 84/09, 48/10, 48/13, 8/17 i 9/17) i člana 
6. stav1. tačka 2. Statutarne odluke o organizaciji 
Grada Gradačac u skladu sa Zakonom o Gradu 
Gradačac („Službeni glasnik Grada Gradačac”, broj 
1/19), Gradsko vijeće Grada Gradačac na 9. redovnoj 
sjednici održanoj 02.11.2021. godine, d o n o s i

O D L U K U
o izmjenama i dopunama Odluke o bezbijednosti 

saobraćaja na putevima Općine Gradačac

Član 1.

 U Odluci o bezbjednosti saobraćaja na 
putevima Općine Gradačac (“Službeni glasnik 
Općine  Gradačac” broj: 7/08, 2/09, 5/10, 5/11, 5/19 i 
9/21) u članu 6. stav (1) (“Zabrana odvijanja 
saobraćaja”) iza riječi “autobusa” dodaje se zagrada i 
tekst: “osim organizovanog vanlinijskog prevoza za 
turističke posjete i sportske kolektive u pristupu 
sportske dvorane “Skenderija” iz pravca velikog 
kružnog toka kod Katoličke crkve u ulici 
H.K.Gradaščevića.”
  Ostali dio teksta ostaje nepromjenjen.

Član 2.

U članu 8. dosadašnji stav 2. postaje član 3. a stav 2. 
glasi:
“Mini autobusima za prevoz učenika čija najveća 
dopuštena masa ne prelazi 5t, te koji imaju do 23 
sjedala za putnike, mogu se u cilju autobuskog 
prevoza učenika do školskih ustanova kretati ulicama 
u kojima je zabranjen saobraćaj za teretna motorna 
vozila u oba smjera, u vremenu od 06:00-19:00h pod 
uslovom da ne ugrožavaju bezbijednost saobraćaja uz 
maksimalno zadržavanje do 20 minuta.
“Odobrenja za kretanja vozila iz stava (1) i (2) ovog 
člana izdaje nadležna Gradska služba za komunalne 
poslove.”

Član 3.

U članu 38. alineja četiri se mijenja i glasi:
“Vozač vozila iz člana 8. ove Odluke koji se kreće 
ulicom gdje je saobraćaj zabranjen u vrijeme koje nije 
određeno kao i vozač vozila iz člana 8. ove Odluke 
koji se kreće bez odobrenja iz člana 8. stav 3. 
Odluke.”

Član 4.

       Ova odluka stupa na snagu osmog dana od dana 
objavljivanja u “Službenom glasniku   Grada 
Gradačac”.

 Na osnovu člana 13. Zakona o principima 
lokalne samouprave u Federaciji BiH (“Službene 
novine Federacije BiH” broj 49/06 i 51/09) i člana 6. 
stav 1. tačka 4. Statutarne odluke o organizaciji Grada 
Gradačac u skladu sa Zakonom o Gradu Gradačac 
(“Službeni glasnik Grada Gradačac”, broj 1/19), 
člana 82. stav 1. i člana 123. Poslovnika o radu 
Općinskog vijeća Gradačac - prečišćeni tekst 
(“Službeni glasnik Općine Gradačac”, broj: 3/14, 
6/15 i 2/19 i “Službeni glasnik Grada Gradačac”, broj 
2/20) koji se primjenjuje na osnovu člana 15. 
Staturane odluke o organizaciji Grada Gradačac u 
skladu sa Zakonom o Gradu Gradačac, Gradsko 
vijeće Grada Gradačac, na 9. redovnoj sjednici 
održanoj 02.11.2021. godine, po usvajanju Odluke o 
izmjenama i dopunama Odluke o bezbijednosti 
saobraćaja na putevima Općine Gradačac , d o n o s i

Z A K L J U Č A K

I

 Gradsko vijeće zadužuje Gradsku službu za 
urbanizam, investicije i komunalne poslove da 
pripremi prečišćeni tekst Odluke o bezbijednosti 
saobraćaja na putevima Općine Gradačac i dostavi ga 
Komisiji za Statut i opća akta na utvrđivanje.   

II

 Ovaj  zakl jučak  će  bi t i  objavl jen u 
„Službenom glasniku Grada Gradačac“.

